
Inatsisartut suleriaasianni § 33 naapertorlugu matumuuna inatsisartunut aala-jangiiffigisassatut
siunnersuut imaattoq sagqummiuppara:

Uumasut naasullu avataanit eqqunnegartut pillugit UKA2021 nallertinnagu nassuiaammik
sagqummiussinissamik Naalakkersuisut peqgqunegarnissaannik Inatsisartuni
aalajangiiffigisassatut siunnersuut. Nassuiaat minnerpaamik tulliuttut uku pillugit
paasissutissanik  imaqassaaq: ajornartorsiutip  annertussusai, maleruagassiassanut
siunnersuutit, pinaveersaartitsineq, nakkutiginninneg Kkiisalu uumasunik naasunillu
eqgqussanik  navianartorsiortitsisinnaasunik  akiuiniarneq  kiisalu  suliniutit  taakku
aningaasalersornissaat.

(Inatsisartunut ilaasortaq Aggaluaqg B. Egede, Inuit Atagatigiit)

Tunngavilersuut:

Nunalerineq nunatsinni akilersinnaaninngortariagarpoq, tamannalu soorunami avatagiisitsinnut
erianginnittumik pisariagarpoq. Taamaattumillu pinngortitamut avatagiisimullu  atuinermut
ersarissunik attannegarsinnaasumik nunalerisogartuaqqullugu inatsiseqartariagarpugut. Nunatsinni
nunalerinikkut pitsaassutsimik pilersitsiniarnermi nunatta avataaniit naggorissaatinik naatitsinermilu
siuarsaaatissanik atuineq assut nakkutigisassaasoq ukioq manna uppernarsivarput. Nalunngisatsituut
draebersnegl-it nunatta Kkujataani nunalerisut nunaataanni siammariartuutilerput. Tamanna
ersiutaavoq nunalerinermi nunatta avataaniit pilersuutigisatta mianersortumik
ingerlannegarnissaannut iliuuseqartariagarnitsinnik.

Ukiut arlaganngitsut matuma siorna nunatta avataani nunalerisorpassuit ajutoorutigisimasaat, tassa
draebersnegl-it , nunatsinni  nunalersortatsinnik  eqquinerlussagaluarpata  nunalerinermik
inuussutissarsiut kisiat innarlernagu nunatta inuisalu aningaasagarnerannut pitsaanngitsumik
sunniutegassasoq nalunanngereerpoq.

Naalakkersuisut  piaarnerpaamik uumasut naasullu  nunatsinnut  eqgunnegartut ganoq
ajornartorsiutaatiginerannik  qulaajaanissaat, taamaaliornikkut ajornartorsiutit sapinngisamik
piaarnerpaamik aagginnegarnissaat siunnersuutegarnikkut siunertaraara.

Taamaammat  uumasut  naasullu  maaniittunik  navianartorsiortitsisinnaasut ~ pillugit
nassuiaasiornissamik Naalakkersuisut peqqunegassasut siunnersuutegarpunga.

Nunatsinni  savaategarnermik inuussutissarsiutit  kiisalu  nunalerinermik  inuussutissarsiutit
ataqatigiilluinnartuummata mianerineqgartariagarput. Mianerinninneq piujuartitsinerlu  aamma
inatsisiliornikkut erseqgissumik malittarisassagartitsinikkut pisariagalerpoq.

Taamatullu  pingaartigaag ~ Naalakkersuinikkut  politikkitta ~ ukiorpanni  nunalerisunut
nersutaateqartunullu siuarsaanissamik ujartuiffiusoq erseqqgilluinnartumik siunnerfeqgalernissaa. Inuit
Atagatigiit sinnerlugit ukiuni arlagartuni maani inersuarmi suleqgataareerlunga nagissuserlara;



pitsaasutut  isiginnginnara  Naalakkersuinikkut  nunalerisortatsinnut ~ savaategarnermillu
inuussutissarsiortortatsinnut aningaasalersuinikkut siuariartortitsinissaq
akilersinnaasunngorsaanissarlu assut amigaataaneri.

Taamaammat nassuiaasiornissamik siunnersuutiga Naalakkersuisut nunalerinermut immikkoortumi
sukumiisumik suliniutinut arlalinnut, taamatullu Nunalerineq pillugu Isumaliogatigiissitap
kaammattuutaasa  erinitsaanneqgartut  piviusunngortinnissaannut aallartitsissutigissagaat
neriuutigaara.

Nuna imminut pilersortog, aamma inuiaat imminnut aallaavigalutillu isumalluutigisut

siuarsarnegassappata nunalerisortavut nersutaateqgarnermillu inuussutissarsiortortavut
akilersinnaasunngorsartariagarpavut. Nalunngereerparput nunalerinertatta siunnerfiat
naalakkersuinikkullu siunertat avissaagqussimasinnaanngitsut. Siunnerfegagatigiinneq

aallartinneqassappat politikkikkkut aningaasarsiornikkullu siunnerfiit pisariagartippagut.

Taama naatsumik siunnersuuteqarlunga Inatsisartut  Naalakkersuisullu  siunnersuummut
isummersorluagquakka. Neriuutigaaralu Siunnersuut manna katersuuffiginegassasoq, taamaalilluta
nunalerinermik inuussutissarsiortortatta nukittorsarnerat aallartissagatsigu.

Pisortanut aningaasatigut allaffissornikkullu kingunerisassai:
Nassuiaasiorneq AC-mi fuldmeegtigip ukiup affaata missaani sulineranik nalegassangatinnegarpoq,
tassa 250.000 kr.

Namminersortunut aningaasatigut allaffissornikkullu kingunerisassai:
Soganngilaq

Innuttaasunut aningaasatigut allaffissornikkullu kingunerisassai:
Soganngilaq



